
REPUBLIKA E KOSOVËS                              KUVENDI I KOMUNËS-VUSHTRRI 

 

P R O C E S V E R B A L 

NGA MBLEDHJA INAUGURUESE  E KUVENDIT TË KOMUNËS SË VUSHTRRISË, 

MBAJTUR MË 06 DHJETOR 2021 

____________________________________________________________________________ 
Mbledhja është mbajtur në sallën e Qendrës së Kulturës “Hasan Prishtina pjesa solemne 

ndërsa pjesa zgjedhore e mbledhjes është mbajtur në sallën e ”Kuvendit të Komunës së 

Vushtrrisë, duke filluar në orën 10:20. 

 

Në këtë mbledhje ishin të pranishëm anëtarët e Kuvendit të Komunës në Vushtrri: Adnan Lahu, 

Agron Përçuku, Arlind Gogolli, Behar Duraku, Bekim Zabërgja, Bujar Pllana, Edona Gashi, 

Fakete Dushi, Fatmire Cecelia, Faton Hyseni, Galip Audiu, Gentiana Rama, Gresa Muli, Hava 

Mlinaku, Ilmi Azemi, Kushtrim Hyseni, Leonora Gërguri, Lorik Maxhuni, Mek Selaci, 

Melihate Basholli-Latifi, Mensur Kasumi, Mensur Kastrati, Mentor Hasani, Miradije Maloku, 

Mirko Masic, Nasuf Aliu, Nuri Halili, Nurten Çerkezi-Gjyshinca, Refik Maloku, Shkëlzen 

Xhaferi, Sylejman Meholli, dhe Ymer Haradinaj. 

 

Mungoi: Xhafer Tahiri, anëtar i kuvendit. 

 

Të pranishëm në këtë mbledhje ishin edhe Kryetari i zgjedhur i komunës, z.Ferit Idrizi, 

komandanti i Stacionit Policor në Vushtrri, përfaqësuesi i Akademisë Policore në Vushtrri, 

përfaqësuesit e MAPL-së, përfaqësuesi i Këshillit të Bashkësisë Islame në Vushtrrri,   

përfaqësuesi i KFOR-it, përfaqësuesi i OSBE-së, përfaqësues të mediave të shkruara dhe 

elektronike,  përfaqësues të shoqërisë civile, mysafirë dhe qytetarë.  

 

Mbledhjen e hapi dhe e kryesoi Ali Januzi – anëtar i kuvendit, i cili vërtetoi se ka shumicë për 

punë dhe për marrje të vendimeve të plotfuqishme, andaj procedoi me rendin e ditës. 

 

Ali Januzi, anëtar i kuvendit-në cilësinë e anëtarit më të vjetër të kuvendit, udhëhoqi 

mbledhjen e kuvendit, ai më pas përshëndeti të pranishmit, dhe iu uroj suksese anëtarëve të 

zgjedhur të kuvendit. 

 

Pas votimit  Kuvendi i Komunës së Vushtrrisë në mënyrë “unanime” aprovoi këtë: 

 

R E N D  D I T E 

 

1. Formimi i komisionit për verifikimin e mandateve të anëtarëve të kuvendit të Komunës 

së Vushtrrisë- verifikimi i mandateve nga komisioni në fjalë; 

 

2. Dhënia e betimit të anëtarëve të kuvendit dhe e kryetarit të komunës (pjesa solemne) 

dhe  

 

3. Zgjedhja e Kryesuesit të Kuvendit të Komunës së Vushtrrisë (pjesa zgjedhore).  

1. Formimi i komisionit për verifikimin e mandateve të anëtarëve të kuvendit të Komunës 

së Vushtrrisë- verifikimi i mandateve nga komisioni në fjalë; 

 

Melihate Basholli-Latifi, anëtare e kuvendit - propozoi që anëtar i komisionit për verifikimin 

e mandateve nga radhët e PDK-së të jetë Ilmi Azemi. 

Adnan Lahu, anëtar i kuvendit - propozoi që anëtar i komisionit për verifikimin e mandateve  

të anëtarëve të kuvendit nga radhët e LDK-së të jetë Behar Duraku.  

Gresa Muli, anëtare e kuvendit - propozoi që anëtar i komisionit për verifikimin e mandateve  

të anëtarëve të kuvendit nga radhët e LVV-së të jetë Mek Selaci. 

 

Pas votimit, kuvendi në mënyrë unanime miratoi propozimet për themelimin e komisionit për 

verifikimin e mandateve të kuvendit në këtë përbërje: 

 

Ilmi Azemi nga radhët e PDK-së; 

Behar Duraku nga radhët e LDK dhe   

Mek Selaci nga radhët e LVV-së. 

 

Komisioni i sipërcekur bëri verifikimin e mandateve të kuvendit, duke lexuar emrat e secilit 

anëtar të zgjedhur të kuvendit.  

 

2. Dhënia e betimit të anëtarëve të kuvendit dhe e kryetarit të komunës (pjesa solemne); 

 

Në vazhdim të mbledhjes anëtarët e kuvendit dhanë betimin solemn, duke u bërë anëtarë të 

kuvendit me të drejta të plota. 

 

Gjithashtu betimin solemn para kuvendit e dha edhe kryetari i zgjedhur i Komunës së 

Vushtrrisë z. Ferit Idrizi. 

 

Ferit Idrizi, Kryetar i Komunës së Vushtrrisë - pasi dha betimin solemn si kryetar i 

komunës, iu drejtua kuvendit me një fjalim përshëndetës, ku së pari falënderoi qytetarët e 

Komunës së Vushtrrisë për besimin e dhënë që të udhëheqë komunën, pasi siç deklaroi ata 

qytetaret besuan në vizonin e tij, në përgatitjen profesionale, sinqeritetin dhe paanësinë e tij. 

Më tej ai shtoi se bashkë me anëtaret e zgjedhur të kuvendit do të merret me zgjidhjen e 

problemeve dhe halleve të qytetarëve të Vushtrrisë. Në fund ai duke i falënderuar të gjithë 

kërkoj nga anëtarët e kuvendit që parasëgjithash të merren me adresimin e interesit qytetar se sa 

atij partiak, dhe kërkoj nga ta që ashtu siç edhe dhanë betimin e tyre të vazhdojnë së bashku në 

mbledhjen zgjedhore për votimin në zgjedhjen e kryesuesit të kuvendit. 

 

3. Zgjedhja e Kryesuesit të Kuvendit të Komunës së Vushtrrisë (pjesa zgjedhore).  

 

Pas konsultimeve me grupet politike të përfaqësuara në kuvend, kryesuesi i mbledhjes së 

kuvendit konform Rregullores të punës së kuvendit, vendosi që kuvendi t’i zhvillojë punimet 

pa prezencën e publikut, për shkak të numrit të madh të qytetarëve dhe vështirësimit të 

zhvillimit të punimeve të mbledhjes punimet vazhduan në sallën e kuvendit të Komunës së 

Vushtrrisë.  

 

Në vazhdim të mbledhjes në pjesën zgjedhore, kryesuesi i mbledhjes konstatoi se në sallë 

janë të pranishëm 20 anëtar të kuvendit kuorum i mjaftueshëm për marrjen e vendimeve 

të plotfuqishme. 

Ilmi Azemi, anëtar i kuvendit-propozoi për anëtar të komisionit për verifikimin e procesit të 

votimit për zgjedhjen e kryesuesit të Kuvendit të Komunës së Vushtrrisë z. Mentor Hasani nga 

radhët e PDK-së. 

Agron Përçuku, anëtar i kuvendit-propozoi për anëtar të komisionit për verifikimin e procesit 

të votimit për zgjedhjen e kryesuesit të Kuvendit të Komunës së Vushtrrisë z. Behar Duraku 

nga radhët e LDK-së. 

Ali Januzi, anëtar i kuvendit- propozoi për anëtare të komisionit për verifikimin e procesit të 

votimit për zgjedhjen e kryesuesit të Kuvendit të Komunës së Vushtrrisë znj. Nurten Çerkezi-

Gjyshinca nga radhët e LVV-së. 

 

Kuvendi i Komunës së Vushtrrisë me 19 vota “për”1 votë “abstenim” aprovoi formimin e 

komisionit për verifikimin e procesit të votimit për zgjedhjen e kryesuesit të Kuvendit të 

Komunës së Vushtrrisë në këtë përbërje:  

 

Mentor Hasani, nga radhët e PDK-së; 

Behar Duraku nga radhët e LDK-së; 

Nurten Çerkezi-Gjyshinca nga radhët e LVV-së. 

 

Pastaj u hap debati për paraqitjen e propozimeve për kandidat për kryesues të kuvendit: 

 

Lorik Maxhuni, anëtar i kuvendit -  në emër të grupit kuvendar PDK, propozoi znj. Melihate 

Basholli-Latifi si kandidate  për Kryesuese të Kuvendit të Komunës së Vushtrrisë. Ai vlerësoi 

se kandidatja në fjalë është një grua intelektuale me përvojë të gjatë në fushën e arsimit, disa 

mandatet ka shërbyer si anëtare e kuvendit dhe ajo është kredibile dhe do ti bëj nder kuvendit 

udhëheqja nga ana e saj. 

 

Pas zhvillimit të raundit të parë të votimit, pjesëmarrës në votim ishin 20 anëtar  të 

kuvendit për znj. Melihate Basholli-Latifi kandidatet për kryesuese të kuvendit mori 16 

vota “për”, 1 votë “kundër”, 1 votë “abstenim” ndërsa 1 fletëvotim u konstatua si i 

pavlefshëm, në bazë të legjislacionit në fuqi rezulton se kandidatja në fjalë nuk mori votat 

e mjaftueshme për tu zgjedhur kryesuese e kuvendit.  

 

Në vazhdim u zhvillua raundi i dytë i votimi të fshehtë ku pjesëmarrës në procesin e 

votimit ishin gjithsejtë 19 anëtar të kuvendit për znj. Melihate Basholli-Latifi kandidatet 

e vetme për kryesuese të kuvendit votuan: 18 anëtarë të kuvendit votuan “për” ndërsa 1 

“abstenim” në ç’ rast u vendos me sa vijon: 

 

 

1. Me këtë vendim znj.Melihate Basholli-Latifi, anëtare e KK-së zgjedhet Kryesuese 

e Kuvendit të Komunës së Vushtrrisë. 

 

2. Mandati i të lartpërmendurës në cilësinë e kryesueses të kuvendit të komunës 

përfundon me rastin e përfundimit të mandatit të anëtarëve të KK-së. 

 

3. Për zbatimin e këtij vendimi obligohen: Sekretaria e Kuvendit dhe Menaxheri i 

Personelit. 

 

4. Ky vendim hyn në fuqi në ditën e aprovimit në kuvendin e komunës dhe pas 

nënshkrimit nga kryesuesi (anëtari më i vjetër) i mbledhjes së kuvendit.  

Melihate Basholli -Latifi, kryesuese e Kuvendit të Komunës së Vushtrrisë - pasi falënderoi 

anëtarët e kuvendit për besimin e dhënë që ai të jetë në krye të kuvendit, vlerësoi se ky moment 

paraqet një sfidë të re për karrierën e saj politike, moment aspak i lehtë e me shumë përgjegjësi. 

Më tej ajo falënderoj qytetaret e Komunës së Vushtrrisë për besimin e dhënë për disa mandatet 

që të jetë pjesë e kuvendit dhe po ashtu falënderoj subjektin e saj politik për nominimin për 

kryesuese të kuvendit, dhe për besimin e dhënë që ta udhëheq kuvendin për katër vitet e 

ardhshme. Pastaj ajo u zotua se me nder dhe përgjegjësi të lartë do ta kryen detyrën e kryesuese 

të kuvendit duke respektuar me përpikëri ligjet dhe rregulloret në fuqi. Synon që së bashku me 

anëtarët e kuvendit në koordinim me kryetarin e komunës dhe qeverinë komunale të jenë në 

shërbim të qytetarëve të komunës sonë pa dallim, duke punuar me përkushtim për ngritjen e 

mirëqenies së tyre në të gjitha sferat e jetës bashkë na priftë e mbara! 

 

 

Mbledhja përfundoi në ora 13:30.  

 

     Bastri Duraku                                                                                 Ali Januzi 

 

_____________________                                                          _____________________           

        Procesmbajtës                                                                        Anëtar  i Kuvendit 

REPUBLIKA E KOSOVËS                              KUVENDI I KOMUNËS-VUSHTRRI 

 

P R O C E S V E R B A L 

NGA MBLEDHJA E JASHTËZAKONSHME  E KUVENDIT TË KOMUNËS SË 

VUSHTRRISË, MBAJTUR MË 14 JANAR 2022 

____________________________________________________________________________ 
Mbledhja është mbajtur në sallën e Kuvendit të Komunës së Vushtrrisë duke filluar në orën 

10:15. 

 

Në këtë mbledhje ishin të pranishëm anëtarët e Kuvendit të Komunës së Vushtrrisë:  

Adnan Lahu, Agim Bregaj, Agron Përçuku, Alban Bajrami, Ali Januzi, Arlind Gogolli, Behar 

Duraku, Bekim Zabërgja, Blerina Shala, Bujar Pllana, Edona Gashi, Fakete Dushi, Fatmire 

Cecelia, Faton Hyseni, Galip Audiu, Gentiana Rama, Ilmi Azemi, Kushtrim Hyseni, Leonora 

Gërguri, Lorik Maxhuni, Mek Selaci, Melihate Basholli-Latifi, Mensur Kasumi, Mensur 

Kastrati, Mentor Hasani, Nasuf Aliu, Nurie Halili, Nurten Çerkezi-Gjyshinca, Refik Maloku, 

Spasoje Stefanoviq, Sylejman Meholli, Ymer Haradinaj dhe Zojë Hajrizi. 

 

Munguan: Gresa Muli dhe Shkelzen Xhaferi. 

 

Mbledhjen e hapi dhe e kryesoi Melihate Basholli-Latifi, – Kryesuese e kuvendit, e cila konstatoi 

se në sallë janë prezent 33 anëtarë të kuvendit, kuorum ky i mjaftueshëm  për zhvillimin e 

punimeve të mbledhjes plenare dhe për marrje të vendimeve të plotfuqishme, andaj procedoi me 

rendin e ditës.  

 

Të pranishëm në këtë mbledhje ishin edhe Kryetari i komunës - z. Ferit Idrizi, nënkryetari i 

komunës -  z. Shpëtim Zhegrova, përfaqësuesi i KFOR-it, përfaqësuesi i OSBE-së, përfaqësues 

të mediave të shkruara dhe elektronike,  përfaqësues të shoqërisë civile. 

 

Në fillim të mbledhjes, anëtarët e rinj të kuvendit: Agim Bregaj, Spasoje Stefanoviq, Zojë Hajrizi 

dhe Blerina Shala, dhanë betimin para anëtarëve të kuvendit, duke marrë mandatin e anëtarit të 

kuvendit me të drejta të plota. 

 

Ferit Idrizi, Kryetar i komunës - pasi përshëndeti të pranishmit veçanërisht anëtarët e 

kuvendit, ju uroi shëndet e suksese në këtë legjislaturë, duke u zotuar para tyre se do jetë 

bashkëpunues me të gjithë, me qëllim që t’i shtyjnë përpara proceset në interes të përgjithshëm 

qytetar. Ai shtoi se anëtarët e Kuvendit të Komunës së Vushtrrisë kanë mbi supet e tyre 

përgjegjësi për t’i mbajtur dhe realizuar premtimet që i kanë marrë përsipër në fushatë zgjedhore. 

Në fund njoftoi se së shpejti para kuvendit do të sillet programi i qeverisë dhe do të fillohet me 

punët që na presin në realizimin e objektivave që dalin nga programi i qeverisë në mandatin 

katërvjeçar. 

Ilmi Azemi, anëtar i kuvendit - të nderuar anëtarë të kuvendit! I nderuar Kryetar i komunës z. 

Ferit Idrzi, nënkryetar i komunës z. Shpëtim Zhegrova, kryesuese e kuvendit z Melihate Basholli 

- Latifi, kabinet qeveritar, drejtorë e drejtoresha të drejtorive. Të respektuar zyrtarë tjerë 

komunal, dhe ju të pranishëm!  Të nderuar dhe shumë të respektuar qytetarë të Komunës së 

Vushtrrisë. Sot, në këtë mbledhje të parë të jashtëzakonshme pas asaj inauguruese, dëshiroj të 

theksoj që kjo seancë e kuvendit ka koloritin e një seance solemne dhe procedurale sipas rendit të 

ditës, ftoj dhe besoj në rrjedhën kronologjike dhe votim numerik të  rendit të ditës dhe me krenari 

them se pritshmëria e qytetarëve gjatë fushatës po edhe në rastin e formimit të qeverisë 

komunale dhe fillimit të  punës e ofrimit të shërbimeve nga qeveria e PDK-së, janë shumë të 

mëdha dhe të mirëpritura. Rikthimi i PDK-së, ishte alternativa e vetme qeverisëse për 

Vushtrrinë, andaj unë ju them qytetarëve se Kryetari Idrizi bashkë me PDK-në ka përzgjedhur 

qeverinë komunale, duke mbajtur premtimet elektorale, fillimisht duke respektuar marrëveshjet 

në masën 100% me partitë politike të koalicionit. Ekipi qeverisës, i cili do të udhëheq me 

drejtoritë për herë të parë në historinë e pasluftës, ka një përfaqësim reprezentativ 

gjithëpërfshirës dhe një drejtori që do të udhëhiqet nga një doktor shkence z. Remzi Ahmeti, 

drejtoritë tjera kanë në përmbajte profesionist të fushës, nëna, vajza, burra e djem të përkushtuar, 

dy drejtori do të udhëhiqen nga njëri partner i koalicionit nga AAK-ja, kurse një tjetër drejtori do 

të udhëhiqet nga partneri tjetër i koalicionit. Nisma Socialdemokrate, një drejtori udhëhiqet nga 

shoqëria civile, e kam fjalën për Drejtorinë e Urbanizmit, ajo e bujqësisë nga partia turke, po 

kemi edhe Drejtorinë e Kulturës që do të udhëhiqet nga një e re intelektuale, profesioniste dhe 

artdashëse, znj. Medina Bunjaku! Andaj, urime Kryetar z. Ferit Idrizi, urime drejtorë e 

drejtoresha, urime qytetarë të Vushtrrisë! Në këtë rast dëshiroj të përgëzoj dhe falënderoj  të 

gjithë qytetarët e Vushtrrisë që besuan tek ne, dhe në subjektin tonë politik, besuan në 

platformën politike të PDK-së, na votuan me çka rikthyem pushtetin me kandidatin tonë për 

kryetar komune z. Ferit Idrizi, si dhe kemi një përfaqësim të kënaqshëm në Kuvendin komunal 

me 11 deputetë të zgjedhur. Kjo është një e arritur konstante, sukses e përgjegjësi sepse qytetarët 

na votuan dhe na besuan se do të jemi zëri i tyre, mbrojtës të interesave të përgjithshme, fundja 

me votë na kanë dhënë obligime, dhe ne jemi këtu që të respektojmë këtë lidhje sa fisnike aq 

edhe hyjnore me qytetarin dhe për qytetarin. Në këtë rrafsh mendoj, pres dhe ftoj edhe opozitën 

që të jemi të rreshtuar së bashku në shërbim të qytetarëve, duke tejkaluar interesat e ngushta 

klanore e partiake në mënyrë që ne si kuvend të marrim mbi supet tona krejt atë që kemi obligim, 

kompetencë e përgjegjësi ligjore e njerëzore në të mirë të qytetarëve, dhe unë po kërkoj që punën 

tonë ta bëjmë në mënyrën më të mirë të mundshme dhe me përkushtim, çdoherë duke u bazuar 

në ligj dhe në të mirën e përgjithshme. Falemnderit për mirëkuptimin tuaj! Na priftë e mbara! 

  

Në fund të debatit jashtë rendit të ditës, kuvendi pas votimit me vota “unanime” aprovoi 

këtë: 

 

R E N D  D I T E 

 

1. Shqyrtimi i Propozim-vendimit për themelimin e Komitetit për Politikë dhe Financa. 

 

Melihate Basholli-Latifi, kryesuese e kuvendit - sqaroi se në bazë të fuqisë së votës të 

subjekteve politike, të marrë në zgjedhjet e fundit, është përgatitur çelësi i përbërjes së Komitetit 



3 

 

për Politikë dhe Financa dhe në bazë të përqindjeve del se: PDK-së i takojnë 3 anëtarë, LDK-së i 

takojnë 3 anëtarë dhe LVV-së i takojnë 2 anëtarë, prej këtyre në bazë të Ligjit për Barazi 

Gjinore, PDK obligohet të propozojë 2+1 d.th 2 burra dhe 1 grua, LDK, obligohet të propozojë 

2+1, ndërsa LVV-ja obligohet të propozojë 1+1, d.m.th në përbërje të Komitetit për Politikë dhe 

Financa duhet të propozojë 1 burrë dhe 1 grua.   

Sylejman Meholli, anëtar i kuvendit - pasi përshëndeti të pranishmit, shtoi se grupi i tij 

kuvendar, nuk pajtohet me formulën e propozuar nga kryesuesja e kuvendit lidhur me përbërjen 

e Komitetit për Politikë dhe Financa. Pastaj shtoi se bazuar në legjislacionin në fuqi Komitetit 

për Politikë dhe Financa për ato komuna që kanë mbi 31 anëtarë të kuvendit duhet t’i kenë 9 

anëtarë në KPF, dhe se formula e propozuar prej kryesueses së kuvendit 3+3+2=8, bie në 

kundërshtim me specifikat ligjore që e rregullojnë këtë fushë. Trajtimi në mënyrë të ndarë i 

vendit të kryesuesit të kuvendit në KPF është i papranueshëm, për arsye se kryesuesi i kuvendit 

gjatë mandatit mund të jap dorëheqje ose mund të shkarkohet dhe në këto raste i ruhet pozicioni i 

të zgjedhurit në KPF, andaj kjo krijon një disballanc dhe shpërputhje ligjore me përfaqësimin 

real të forcave politike që janë në kuvend. Kësisoj si grup kuvendar i LVV-së propozojnë që 

formula apo çelësi duhet të jetë 3+3+3=9 e ndarë në mënyrë të barabartë mes tri subjekteve më të 

mëdha politike të përfaqësuara në kuvend. 

Ilmi Azemi, anëtar i kuvendit - tha se Ligji për Vetëqeverisje Lokale e ka rregulluar çështjen e 

përfaqësimit në KPF, dhe e vërteta është se kryesuesi i kuvendit me automatizëm është edhe 

kryesues i KPF-së sipas detyrës zyrtare dhe shkarkimi apo dorëheqja e kryesuesit të kuvendit 

nënkupton dorëheqje apo shkarkim edhe nga pozitat e kryesuesit të KPF. Kjo është kështu sepse 

ligji e rregullon një gjë të tillë, ndërsa sa i përket përqindjeve të votave të fituara dhe shndërruar 

në ulëse në kuvend dhe në KPF,  ai vlerësoi se në asnjë modalitet dhe alternativë, grupit 

kuvendar të LVV-së nuk i takojnë më shumë se dy anëtarë në Komitetin për Politikë dhe 

Financa.   

Faton Hyseni, anëtar i kuvendit - tha se bazuar në udhëzimin administrativ për komitetet 

obligative, çelësi i propozuar nga partia në pushtet, por edhe ai i propozuar nga grupi kuvendar i 

LVV-së, nuk është real, është joparimor dhe jofunksional sipas legjislacionit në fuqi. Pastaj shtoi 

se në çdo modalitet shihet se legjislacioni përcakton që komiteti duhet të jetë gjithëpërfshirës. 

Kjo në të kaluarën nuk ka qenë traditë dhe për këtë edhe ka pasur ankesa dhe vendimet e 

kuvendit janë shpallur të kundërligjshme për shkak të mosrespektimit të udhëzimit administrativ. 

Në komitet duhet të jenë të përfshira të gjitha entitetet politike, dhe problem do të kishim atëherë 

kur numri i entiteteve do të ishte më i madh se sa numri i votueseve, komuna jonë nuk e ka një 

problem të tillë sepse ajo ka 7 entitete politike të përfaqësuara në kuvend, ndërsa numri i 

anëtarëve të KPF-së është 9 gjithsej. Tutje vlerësoi se kryesuesi i Komitetit për Politikë dhe 

Financa nuk llogaritet në çelësin e komitetit, ndërsa bëhet fjalë tani për 6 subjektet politike, të 

cilat duhet t’i kenë përfaqësuesit e tyre në komitet, për faktin se përfaqësuesi i etnitetit serb duhet 

të jetë pjesë e Komitetit për Komunitete. Andaj sipas tij, çelësi i themelimit të KPF-së duhet të 

jetë si në vijim: PDK-ja duhet t’i ketë 2 përfaqësues + kryesuesja, LDK-ja duhet t’i ketë 2 

përfaqësues, LVV-ja 2, ndërsa nga 1 përfaqësues duhet t’i kenë AAK-ja, Nisma dhe LB-ja.   

Mek Selaci, anëtar i kuvendit - pyeti se si është e rregulluar që udhëzimi administrativ t’i 

mundësojë përfaqësuesit  serb të jetë me automatizëm anëtar i  Komitetit për Komunitete. 

Sylejman Meholli, anëtar i kuvendit - duke iu referuar Udhëzimit administrativ për themelimin 

e komiteteve, shtoi se nëse në kuvendin e komunës nuk ka mundësi që të përfshihen të gjitha 

entitetet politike, atëherë ndarja e vendeve në KPF bëhet sipas numrit të përfaqësuesve të partive 

politike që i kanë në kuvend. Pra numri i anëtarëve të kuvendit të fituar nga një subjekt politik 

është një element matës determinues dhe pamohueshëm për përbërjen e KPF-së dhe mbi të gjitha 

ky është një vullnet qytetar që ka votuar ditën e zgjedhjeve për këta përfaqësues kushdo që janë. 

Andaj nuk mund të shkelet forca e votës dhe fuqisë politike që qytetarët kanë përfaqësuar. 

Lidhur me formulën e propozuar nga PDK-ja, ceku se kjo nuk është reale sepse kryesuesen e 

kuvendit e trajton si të ndarë dhe shtoi se me këtë formulë PDK me 11 anëtarë të kuvendit të 

fituar me vetëm 2.75 asamblistë  fiton 1 vend në KPF, me formulën që LDK merr 3 përfaqësues 

në KPF mesatarisht me 3.66 asamblistë fiton një 1 vend në Komitetin për Politikë dhe Financa, 

ndërsa me formulën e propozuar LVV-së i duhen 4.5% të asamblistëve për ta fituar një 1 vend në 

KPF, pra edhe matematikisht kjo gjë nuk është e drejtë të jetë kështu. Andaj ai krejt në fund 

përsëriti se formula më e drejtë dhe parimore është 3+3+3=9, përfaqësimi nga tri forcat kryesore 

politike të përfaqësuara në kuvendin e komunës, të përfaqësohen edhe në KPF me nga tre (3) 

anëtarë.   

Shpëtim Zhegrova, nënkryetar i komunës - tha se si subjekt politik që i kanë fituar zgjedhjet 

së bashku me partnerët e koalicionit, nuk dëshirojnë të shkojnë në arrogancën e numrave, sepse 

kjo ka ndodhur në mandatin e kaluar kur PDK kishte 12 anëtarë të kuvendit, ajo kishte marrë 

vetëm dy vende në KPF dhe kjo ishte bërë me ndihmën e LVV-së e bashkë me Xhafer Tahirin jo 

me LDK, duke u bazuar pikërisht në arrogancën e numrave dhe pavarësisht asaj PDK nuk kishte 

bërë fare ankesë. Në të gjitha kombinatorikat prapë shumica mbetet në opozitë, sepse 3 vende i 

takojnë LDK-së, ndërsa 2 vende Lëvizjes Vetëvendosje dhe kjo i bie se shumica në KPF është 

prapë tek opozita. Por nëse i referohemi përqindjeve gjërat dalin akoma më ndryshe, sepse 8 

anëtarë të KPF-së duhet të zgjedhen sepse kryesuesja e kuvendit shkon sipas detyrës zyrtare dhe 

në bazë të përqindjeve të votave del se: PDK ka 31.33% të votave që i bie 2.51 anëtarë për 

përfaqësim në KPF që i bie 3 anëtarë në përbërjen e KPF-së, LDK-ja ka 2.48 të anëtarëve të 

kuvendit në bazë të përqindjeve të votave për kuvend të komunës që i bie se duhet të 

përfaqësohet me 2 anëtarë në Komitetin për Politikë dhe Financa, por nuk janë shkuar me këtë 

formulë për mos të treguar arrogancë, por formula është në bazë të numrit të ulëseve të fituara në 

kuvend.   

Adnan Lahu, anëtar i kuvendit - pasi falënderoi të gjithë të pranishmit, iu uroj suksese 

qeverisë dhe kuvendit,  shtoi se si opozitë do t’i përkrahin të gjitha propozimet dhe projektet që 

janë në interes të përgjithshëm qytetar, ndërsa do të jenë zë kritik për të gjitha ato projekte për të 

cilat mendojnë se janë në dëm të interesit të përgjithshëm. Lidhur me pikën e rendit të ditës 

kërkoi 5 minuta pauzë për konsultim mes grupeve kuvendare. 

Ymer Haradinaj, anëtar i kuvendit - pasi përshëndeti të pranishmit njoftoi kuvendin se shef i 

grupit kuvendar të LVV-së është Sylejman Meholli, ndërsa sa i përket çelësit për themelimin e 

KPF-së ai vlerësoi se oferta e propozuar nga LVV-ja është më e mira dhe më e drejta, sepse 

vërtet nuk ka kuptim që PDK-ja që ka 11 anëtarë të kuvendit, t’i ketë 4 anëtarë në KPF, kurse 

LVV-ja që ka 9 anëtarë të kuvendit të përfaqësohet me vetëm 2 anëtarë në KPF. Duhet të 

pranohet fakti se janë tri forca politike në kuvend që posedojnë 31 anëtarë të kuvendit dhe kjo i 

bie se 90%  të përbërjes së kuvendit vjen nga PDK, LDK dhe LVV. Andaj formula 3+3+3=9 

është formula më e drejtë dhe kjo duhet të vendoset kështu për hir të transparencës dhe për hir të 

bashkëpunimit të sinqertë mes forcave politike në kuvend.  

Sylejman Meholli, anëtar i kuvendit - tha se në bazë të konsultave mes grupeve, grupi 

kuvendar i LVV-së nuk u pajtua me çelësin e propozuar sepse konsideron se nëse LVV-së nuk i 

takojnë 3 anëtarë në KPF, atëherë as PDK-së nuk i takojnë 4 anëtarë. Tendenca që kryesuesja e 

kuvendit të nxirret jashtë çelësit të përbërjes dhe përkatësisë partiake të KPF-së është e 

paprecedent dhe nuk është praktikë ligjore, andaj kjo çështje mund të procedohet për votim dhe 

aprovim, porse grupi i LVV-së do të ankohet në MAPL, për shkelje sa i përket kësaj pike. 

 

 

Në vazhdim kryesuesja e kuvendit e hodhi në votim çelësin e themelimit të Komitetit për 

Politikë dhe Financa, dhe atë PDK 3 + kryesuesja e kuvendit, LDK 3 anëtarë, dhe LVV 2 

anëtarë në Komitetin për Politikë dhe Financa. Lidhur me këtë propozim, 25 anëtarë të 

kuvendit votuan “për” ndërsa 8 vota ishin “kundër” dhe kësisoj u aprovua çelësi për 

themelimin e Komitetit për Politikë dhe Financa. 

 

Mentor Hasani, anëtar i kuvendit - tha se në koordinim me grupin e tyre kuvendar, janë 

dakorduar, që përfaqësuesit e tyre në KPF të jenë: Nurie Halili, Ilmi Azemi dhe Lorik Maxhuni.  

Adnan Lahu, anëtar i kuvendit - propozoi për anëtarë të KPF-së Edona Gashin, Fakete Dushin 

dhe Adnan Lahun. 

Behar Duraku, anëtar i kuvendit - në emër të LDK-së, për anëtarë të Komitetit për Politikë 

dhe Financa propozoi: Agron Përçukun dhe Alban Bajramin.  

Sylejman Meholli, anëtar i kuvendit - në emër të grupit kuvendar të LVV-së, për anëtarë të 

Komitetit për Politikë dhe Financa propozoi: Fatmire Cecelinë dhe Sylejman Mehollin. 

Adnan Lahu, anëtar i kuvendit - tha se propozimi i tij është i dhënë në emër të grupit të LDK-

së, ndërsa propozimet tjera nga LDK-ja nuk mund të jenë të vlefshme. 

Agron Përçuku, anëtar i kuvendit - tha se është e patjetërsueshme që secili nga anëtarët e 

kuvendit dhe secili anëtar i LDK-së, i përfaqësuar në kuvend ka të dejtë të propozojë dhe të jetë i 

propozuar për përfaqësues në Komitetin për Politikë dhe Financa  

 

Në vazhdim kryesuesja e kuvendit, propozimet për anëtarë të KPF-së nga radhët e LDK-së i 

procedoi në votim në mënyrë individuale. Për Edona Gashin 5 vota ishin “për”, ndërsa 18 vota 

ishin “kundër” dhe ky propozim nuk aprovohet, për Fakete Dushin 18 vota ishin “për” të tjerët 

nuk morën pjesë në votim dhe propozimi i tillë aprovohet, për Adnan Lahun 6 vota ishin “për” 24 

vota ishin “kundër”, propozim i tillë nuk aprovohet, për Agron Përçukun 20 vota ishin “për”, 

ndërsa 8 vota “kundër”, propozimi aprovohet, për Alban Bajramin 24 anëtarë të kuvendit votuan 

“për”,  7 “kundër” dhe propozimi i tillë aprovohet. 

 

Më pas kryesuesja e kuvendit e hodhi në votim në tërësi propozimin për themelimin e 

Komitetit për Politikë dhe Financa, në ç’ rast kuvendi me 27 vota “për”, të tjerat abstenim 

vendosi me sa vijon: 

 

1. Me këtë vendim themelohet Komiteti për Politikë dhe Financa nga radhët e anëtarëve të 

kuvendit të komunës, në këtë përbërje:  

 

1.1  Melihate Basholli Latifi, – Kryesuese e KPF nga radhët e  PDK; 

1.2  Ilmi Azemi, anëtar i KPF-së nga radhët e PDK-së; 

1.3  Lorik Maxhuni, anëtar i KPF-së nga radhët e PDK-së; 

1.4  Nurie Halili, anëtare e KPF-së nga radhët e PDK-së; 

1.5  Agron Përçuku, anëtar i KPF-së nga radhët e LDK-së; 

1.6  Alban Bajrami, anëtar i KPF-së nga radhët e LDK-së; 

1.7  Fakete Dushi, anëtare e KPF-së nga radhët e LDK-së; 

1.8  Sylejman Meholli, anëtar i KPF-së nga radhët e LVV-së dhe 

1.9  Fatmire Cecelia, anëtare e KPF-së nga radhët e LVV-së; 

 

2. Komiteti për Politikë dhe Financa, detyrat dhe përgjegjësitë do t’i ushtrojë në pajtim me 

dispozitat e Ligjit për Vetëqeverisjen Lokale, Udhëzimin Administrativ për Procedurën e 

Themelimit, Përbërjen dhe Kompetencat e Komiteteve të Përhershme dhe Komiteteve Tjera në 

Komunë, Statutin e komunës, aktet tjera, si dhe rregulloren e punës. 

 

3. Mandati i anëtarëve të Komitetit për Politikë dhe Financa është i njëjtë me mandatin e 

anëtarëve të kuvendit të komunës përveç nëse ky mandat  pushon në rastet e parapara me 

legjislacionin në fuqi. 

 

4. Anëtarët e KPF-së, për pjesëmarrje në mbledhje do të kompensohen sipas legjislacionit në fuqi 

në Kosovë. 

 

5. Ky vendimi hyn në fuqi  shtatë (7) ditë pas publikimit në faqen zyrtare të Komunës së 

Vushtrrisë. 

 

 

 

Mbledhja përfundoi në ora: 11:16 

        

     Bastri Duraku                                                                         Melihate Basholli Latifi         

                                                                                                                                                                                                    

____________________                                                           _________________________           

     Procesmbajtës                                      Kryesuese  e  Kuvendit 

HYRJE 
 

Kuvendi i Komunës është organi më i lartë në komunë dhe zgjedhet drejtpërdrejt nga 

qytetarët, si dhe funksionon në bazë të Ligjit për Vetëqeverisje Lokale (LVL), Statutit të 

Komunës dhe akteve tjera nënligjore.  

 

Kuvendi i komunës nuk i delegon përgjegjësitë e tij lidhur me marrjen e vendimeve për: 

 

 Statutin dhe rregulloren e punës, rregulloret komunale, miratimin, ndryshimin dhe 

shfuqizimin e tyre; 

 miratimin e buxhetit dhe planeve investuese; 

 miratimin e çështjeve të tjera financiare, të cilat janë të rezervuara për kuvendin 

sipas statutit apo rregullores së punës; 

 planin vjetor të punës dhe raportin vjetor; 

 themelimin e komisioneve të kërkuara sipas këtij ligji; 

 zgjedhjen e kryetarit dhe zëvendëskryetarit të komunës; 

  nivelin e tarifave dhe ngarkesave; 

 krijimin dhe përdorimin e simboleve, dekoratave dhe titujve të nderit të komunës, në 

pajtim me ligjin në fuqi; 

 emërimin dhe riemërimin e rrugëve, rrugicave dhe vendeve tjera publike; 

 arritjen e marrëveshjeve ndërkomunale dhe brendakomunale; 

 marrjen e vendimeve për t’u bashkuar me asociacione përfaqësuese të komunave të 

Republikës së Kosovës;  

 përgjegjësi të tjera që kërkohen me ligj. 

  

Për marrjen e vendimeve, Kuvendi i komunës mund t’ia delegojë pushtetin e tij Komitetit 

për Politikë dhe Financa apo Kryetarit të komunës. Kuvendi i komunës mund të tërheqë 

delegimin në çdo kohë. 

 

Komiteti për Politikë dhe Financa (KPF) është përgjegjës për shqyrtimin e të gjitha 

politikave, dokumenteve fiskale dhe financiare, planeve dhe iniciativave, duke përfshirë 

dokumentet e planifikimit strategjik, Kornizën vjetore buxhetore afatmesme, Planin vjetor të 

prokurimit, Rregulloren vjetore për tatimet, tarifat dhe pagesat, Planin vjetor të punës për 

auditimin e brendshëm, buxhetin vjetor afatmesëm dhe çdo ndryshim të buxhetit gjatë vitit 

fiskal, për marrjen e raporteve nga kryetari, si dhe dorëzimin e rekomandimeve në Kuvendin 

e komunës. 

 

Kuvendi i komunës siguron kushte të punës për mbajtje të mbledhjeve të Kuvendit të 

komunës, krijon hapësirë për pjesëmarrjen e qytetarëve gjatë mbledhjeve, siguron 

transparencë të plotë ndaj qytetarëve për të gjitha vendimet dhe aktet, si dhe për çdo gjë që 

është në interes të qytetarëve. Po ashtu, iu krijon mundësi qytetarëve që përmes formave të 

ndryshme të jenë pjesëmarrës në vendimmarrje. 

 

Përveç këtyre akteve, Kuvendi i komunës kryen edhe aktivitete tjera që janë të 

domosdoshme për realizimin e përgjegjësive të tij, përfshirë edhe funksione tjera, detyra dhe 

përgjegjësi të padeleguara si: 

 Vendimet që kanë të bëjnë me pronën e komunës; 

 Miratimin e Planit Zhvillimor Komunal (PZHK); 

 Miratimin e Planeve Strategjike të Zhvillimit Ekonomik Lokal etj. 

Plani i Punës i Kuvendit të Komunës së Vushtrrisë është dokument i mbështetur në Ligjin 

për Vetëqeverisje Lokale, Statutin e Komunës, Rregulloren për Punën e Kuvendit dhe 

Organeve të Tij dhe akteve tjera nënligjore. Plani është i hartuar në bazë të një kornize 

logjike, i cili planifikon etapa të realizimit të punëve dhe detyrave të kuvendit, të bazuara në 

përgjegjësitë që dalin nga legjislacioni në fuqi. 

 

Me këtë plan synohet arritja e objektivave për vitin 2022, ku Kuvendi i Komunës së 

Vushtrrisë planifikon t’i mbajë njëmbëdhjetë (11) mbledhje të rregullta, gjashtë prej të 

cilave në gjashtëmujorin e parë të vitit 2022, në të cilat do të trajtohen çështjet që janë në 

interes të komunës dhe të qytetarëve të saj. Përveç tjerash, kuvendi i komunës trajton edhe 

këto çështje: 
 

 Miraton buxhetin, planet investuese, planin vjetor të prokurimit; 

 Miraton çështjet tjera financiare, të cilat janë të rezervuara për kuvendin, sipas 

statutit apo rregullores së punës; 

 Nxjerr rregullore dhe bën harmonizimin e rregulloreve ekzistuese, sipas ligjeve në 

fuqi; 

 Themelon komitetet këshillëdhënëse dhe trupa tjera ad-hoc sipas nevojës; 

 Planifikon shqyrtimin e raporteve të rregullta të punës së Kryetarit të komunës 

sipas ligjit; 

 Organizon takime buxhetore me qytetarë, lidhur me planifikimin e buxhetit të 

komunës; 

 Mbikëqyr, diskuton, analizon dhe vlerëson punën e ekzekutivit komunal. 

QËLLIMI 

 

Plani vjetor  i punës i Kuvendit të komunës ka për qëllim që t’i ndihmojë dhe lehtësojë 

punimet e mbledhjeve të kuvendit, duke iu ofruar anëtarëve të kuvendit këtë plan,  në ç ‘rast 

ata do ta kenë një pasqyrë për punët dhe aktivitetet e parapara për vitin 2022, e që kanë të 

bëjnë me interesat e qytetarëve. 

 

Me këtë plan janë paraparë njëmbëdhjetë (11) mbledhje të rregullta, por sipas nevojës mund 

të mbahen edhe mbledhje të tjera, përfshirë mbledhjet e jashtëzakonshme, urgjente, 

solemne, siç parashihen me Ligjin për Vetëqeverisjen Lokale, Statutin e Komunës, 

Udhëzimin Administrativ për Mbajtjen e Mbledhjeve të Kuvendit të Komunës. 

 

Dinamika e Planit të Kuvendit të Komunës së Vushtrrisë do të realizohet në bazë të orarit të 

mbledhjeve të kuvendit, të miratuara në mbledhjen e parë të kuvendit në vitin 2022. 

 

Kryesuesja e kuvendit mund të mbajë takime mujore ose sipas nevojës me shefat e grupeve 

kuvendare të subjekteve politike të përfaqësuara në kuvend, me qëllim të bashkërendimit të 

punës së kuvendit. 

 

Për përmbushjen e planit të punës, ekzekutivi iu ofron mbështetje profesionale dhe 

administrative organeve të kuvendit, duke përshtatur organizimin e brendshëm për 

realizimin e objektivave dhe agjendës, sipas këtij plani. 

 

Për mbarëvajtjen e zbatimit të të gjitha aktiviteteve sipas dinamikës, të përcaktuara me këtë 

plan do të përkujdesen: Kryetari i komunës, Kryesuesi i kuvendit dhe Sekretaria e kuvendit. 

 

Realizimi i Planit të punës të kuvendit, kërkon bashkërenditje dhe koordinim të aktiviteteve 

me ekzekutivin e komunës, i cili duhet t’i përmbahet Planit të kuvendit për vitin 2022. 

 

Plani i punës i kuvendit sipas dinamikës mujore përfshin: emërtimin e aktit, propozuesin, 

afatin e dërgimit nga propozuesi, afatet e shqyrtimeve nga kuvendi. 

 PLANI 

I PUNËS I KUVENDIT TË KOMUNËS SË VUSHTRRISË PËR VITIN 2022 
 

 

JANAR  

 

 

Nr. AKTIVITETET ORGANI PËRGJEGJËS AFATI I 

PROCEDIMIT 

  

1. 4

. 

Raport vjetor për të hyrat dhe shpenzimet 

buxhetore 

Kryetari i komunës Drejtoria për 

Buxhet dhe Financa 

10.01.2022 

2.   

Draft-plani i Punës i Kuvendit të Komunës së 

Vushtrrisë për vitin 2022   

Kryesuesja e 

Kuvendit dhe 

Sekretaria e 

Kuvendit  

 10.01.2022 

3. 5

. 

Draft-plani i Punës i Kryetarit të Komunës për 

2022 

Kryetari i Komunës  

 

 10.01.2022 

4.  Propozim-vendimi për themelimin e Komitetit 

për Komunitete 

Zyra e Kryetarit të 

Komunës  

 10.01.2022 

5.  Propozim-vendimi për themelimin e Këshillit 

për Siguri në Bashkësi  

Zyra e Kryetarit të 

Komunës 

  

6. 7

. 

 

Të ndryshme 

  10.01.2022 

SHKURT  

 

 

Nr. AKTIVITETET ORGANI PËRGJEGJËS AFATI I 

PROCEDIMIT 
  

1. 2

. 

 

Propozim-vendim për ndarjen e 

subvencioneve 

 

 

Kryetari i komunës 

Komisioni 

vlerësues për 

ndarje të 

subvencioneve 

 

 

 

03.02.2022 

2.  Rishikimi i Planit të Veprimit për të gjeturat e 

Auditorit 

Drejtoria për Buxhet 

dhe Financa 

  

03.02.2022 

3. 3

. 

Informatë për shërbimet shëndetësore për 

vitin 2020 në Komunën e Vushtrrisë 

Drejtoria për 

Shëndetësi dhe 

Përkujdesje Sociale 

  

03.02.2022 

4. 6

. 

Informatë për gjendjen e sigurisë në Komunën 

e Vushtrrisë për vitin 2020 

Komandanti i stacionit 

policor në Vushtrri 

  

03.02.2022 

5.  Informatë për punën e Këshillit Komunal për 

Siguri në Bashkësi për vitin 2020 

 

Kryetari i komunës 

  

03.02.2022 

6. o Plani pesëvjeçar i menaxhimit të mbeturinave 

2022-2026 

Drejtoria e Shërbimeve 

Publike 

 03.02.2022 

7.   

Të ndryshme 

   

03.02.2022 

MARS  

 

 

Nr. AKTIVITETET ORGANI PËRGJEGJËS AFATI I 

PROCEDIMIT   

1. 1

. 

Raport për situatën ekonomiko- financiare dhe 

zbatimin e planeve investuese për vitin 2022 

 

 

Kryetari i komunës 

  

 

04.03.2022 

2.  Bartja e të hyrave vetanake nga viti 2021 në 

vitin 2022 

Drejtoria për Buxhet 

dhe Financa 

 04.03.2022 

3.  Propozim-vendim për formimin e komisionit për 

ndarjen e bursave për studentë dhe shpërblime 

për nxënës 

 

 

Drejtoria për Arsim 

 04.03.2022 

4.  Informatë për përfundimin e periudhës së parë 

të vitit shkollor 2021/2022 

 

Drejtoria për Arsim 

 04.03.2022 

5.  Ndryshimi dhe plotësimi i Rregullores të Punës 

së Kuvendit dhe Organeve të Tij 

Kryesuesja e Kuvendit  04.03.2022 

6. 7

. 

 

Të ndryshme 

  04.03.2022 

PRILL  

 

 

Nr. AKTIVITETET ORGANI PËRGJEGJËS AFATI I 

PROCEDIMIT 
  

1. 1

. 

 

Raport tremujor për të hyrat dhe shpenzimet 

buxhetore 

 

 

Kryetari i komunës 

Drejtoria për 

Buxhet dhe 

Financa 

 

 

07.03.2022 

2. 3

. 

Informatë lidhur me ndërtimin në Komunën e 

Vushtrrisë 

Drejtoria për 

Inspektime 

 07.03.2022 

3. 4

. 

 

Informatë tremujore për sigurinë e 

produkteve ushqimore 

Drejtoria për 

Inspektime 

 07.03.2022 

4. 6

. 

Informatë lidhur me rezultatet (ecurinë) e 

dhënies në shfrytëzim të tokave bujqësore 

Drejtoria për Gjeodezi, 

Kadastër dhe Pronë 

 07.03.2022 

5.  Raport i Komisionit të Aksionarëve për punën 

njëvjeçare të Ndërmarrjes regjionale për  

menaxhimin e mbeturinave “Uniteti” 

Drejtoria për Shërbime 

Publike, Komisioni i 

Aksionarëve  

 07.03.2022 

6.  Raport i punës njëvjeçare i Ndërmarrjes 

regjionale ujësjellësi  “Mitrovica” 

Drejtoria për Shërbime 

Publike  

 07.03.2022 

7. 1

4

. 

Të ndryshme   07.03.2022 

MAJ  

 

 

Nr. AKTIVITETET ORGANI PËRGJEGJËS AFATI I 

PROCEDIMIT   

1. 1

. 

  

Propozim- vendim për ndarjen e dekoratave 

dhe mirënjohjeve 

 

  

Drejtoria për Kulturë, 

Rini dhe Sport 

Komisioni për 

ndarjen e 

mirënjohjeve dhe 

dekoratave 

  

 

02.05.2022 

2. 2

. 

Informatë lidhur me Qarkoren buxhetore 

2022 dhe miratimi i Planit të veprimit për 

dëgjimet publike 

 

Drejtoria për Buxhet 

dhe Financa 

 02.05.2022 

3. 4

. 

 

Informatë lidhur me gjendjen dhe mbrojtjen 

e pyjeve në Komunën e Vushtrrisë 

Drejtoria për 

Ekonomi, Bujqësi, 

Pylltari dhe Zhvillim 

Rural 

 02.05.2022 

4.  Informatë për përfundimin e periudhës së 

dytë të vitit shkollor 2021-2022 

Drejtoria e Arsimit  02.05.2022 

5. 6

. 

 

Të ndryshme 

  02.05.2022 

QERSHOR  

 

 

Nr. AKTIVITETET ORGANI PËRGJEGJËS AFATI I 

PROCEDIMIT 
  

1. 1

. 

Draft Korniza Afatmesme (KAB) për vitet 

2023-2025 

Drejtoria për Buxhet 

dhe Financa 

  

03.06.2022 

2. 3

. 

Informatë për shfrytëzimin e pasurisë së 

komunës 

 

Kryetari i komunës 
Drejtoria për 

Buxhet dhe Financa 

03.06.2022 

3. 4

. 

 

Informatë lidhur me ofrimin e shërbimeve 

nga Drejtoria për Administratë  

Drejtoria për 

Administratë 

 03.06.2022 

4.  Informatë rreth procedurës së legalizimit të 

objekteve pa leje 

Drejtoria për 

Urbanizëm dhe 

Mbrojtje të Mjedisit 

 03.06.2022 

5.  Informatë për ndarjen e bursave dhe 

shpërblimet e nxënësve për vitin 2021/2022  

 

Drejtoria për Arsim 

 03.06.2022 

6. 5

. 

 

Të ndryshme 

  03.06.2022 

KORRIK  

 

 

Nr. AKTIVITETET ORGANI PËRGJEGJËS AFATI I 

PROCEDIMIT 
  

1. 2

. 

Informatë lidhur me zbatimin e vendimeve të 

Kuvendit të Komunës për periudhën janar-

qershor 2022 

 

 

Kryetari i komunës 

 01.07.2022 

2. 4

. 

Raport gjashtëmujor për të hyrat dhe 

shpenzimet buxhetore 

 

Kryetari i komunës 

Drejtoria për 

Buxhet dhe Financa 

01.07.2022 

3.  Informatë tremujore për sigurinë e 

produkteve ushqimore 

Drejtoria për 

Inspektime 

 01.07.2022 

4. 6

. 

Informatë për gjendjen e sigurisë në 

Komunën e Vushtrrisë për periudhën janar-

qershor 2022 

 

Komandanti i stacionit 

policor 

 01.07.2022 

5. 8

. 

Pasqyrat financiare për vitin 2022 dhe raporti 

i auditorit 

 

Kryetari i komunës 

Drejtoria për 

Buxhet dhe Financa 

01.07.2022 

6. 1

0

. 

 

Të ndryshme 

  01.07.2022 

GUSHT  
 

MUAJ I PUSHIMEVE 

SHTATOR  

 

 

Nr. AKTIVITETET ORGANI PËRGJEGJËS AFATI I 

PROCEDIMIT 
  

1. 1

. 

Shqyrtimi i draft- buxhetit dhe planeve 

investuese për vitin 2023 

 

Kryetari i komunës 

  

02.09.2022 

2. 2

. 

Vendim për caktimin e normave tatimore për 

vitin 2023 

 

Drejtoria për Buxhet 

dhe Financa 

 02.09.2022 

3. R Raporti i sistemit për matjen e performancës 

në ofrimin e shërbimeve komunale 

Koordinatori për 

performancë i 

Komunës së Vushtrrisë  

 02.09.2022 

4. 3

. 

Raport për situatën ekonomiko- financiare 

dhe zbatimin e planeve investuese për 

periudhën janar-qershor 2022 

 

 

Kryetari i komunës 

 02.09.2022 

5.   

Informatë lidhur me mbrojtjen e mjedisit 

Drejtoria për 

Urbanizëm dhe 

Mbrojtje të Mjedisit 

 02.09.2022 

6. 5

. 

Informatë për përfundimin e korrje-shirjeve 

dhe përgatitjet për mbjelljet vjeshtore 

Drejtoria për 

Ekonomi, Bujqësi, 

Pylltari dhe Zhvillim 

Rural 

 02.09.2022 

7.  Rishikimi i Planit të Veprimit për të gjeturat 

e Auditorit 

Drejtoria për Buxhet 

dhe Financa 

 02.09.2022 

8.  Informatë lidhur me zbatimin e Strategjisë 

Zhvillimore të Komunës 

 

Kryetari i komunës 

Drejtoria për 

Ekonomi, Bujqësi, 

Pylltari dhe 

Zhvillim Rural 

02.09.2022 

9.   

Të ndryshme 

  02.09.2022 

TETOR  

 

 

Nr. AKTIVITETET ORGANI PËRGJEGJËS AFATI I 

PROCEDIMIT   

1. 1

. 

Raport nëntëmujor për të hyrat dhe 

shpenzimet buxhetore 

 

Kryetari i komunës 

Drejtoria për 

Buxhet dhe Financa 

 

03.10.2022 

2.  Informatë lidhur me zbatimin e Hartës zonale 

komunale  

Drejtoria për 

Urbanizëm dhe 

Mbrojtje të Mjedisit 

 03.10.2022 

3.  Informatë për furnizimin me ujë të pijes në 

territorin e Komunës së Vushtrrisë  

Drejtoria për Shërbime 

Publike 

 03.10.2022 

4.  Informatë për përfundimin e vitit shkollor 

2021/2022 dhe përgatitjet për fillimin  e vitit 

shkollor 2022/2023  

 

 

Drejtoria për Arsim 

 03.10.2022 

5.  Informatë nëntëmujore lidhur me zhvillimin 

dhe realizimin e aktiviteteve kulturore, rinore 

dhe sportive, duke përfshirë teatrin, 

bibliotekën dhe muzeun 

 

 

Drejtoria për Kulturë, 

Rini dhe Sport 

 03.10.2022 

6. 4

. 

 

Të ndryshme 

  03.10.2022 

 

 

 

 

 

 

 



 

 

  16   

 

 

 

NËNTOR  

 

 

Nr. AKTIVITETET ORGANI PËRGJEGJËS AFATI I 

PROCEDIMIT 
  

1. 2

. 

Informatë lidhur me strukturën e bizneseve, 

numrin e të punësuarve dhe zhvillimin e 

bizneseve 

Drejtoria për Ekonomi, 

Bujqësi, Pylltari dhe 

Zhvillim Rural 

  

 

02.11.2022 

2. 3

. 

 

Informatë lidhur me zbatimin e Planit 

Zhvillimor Komunal 

Drejtoria për 

Urbanizëm dhe 

Mbrojtje të Mjedisit 

  

 

02.11.2022 

3. 5

. 

 

Informatë tremujore për sigurinë e 

produkteve ushqimore 

Drejtoria për 

Inspektime 

  

 

02.11.2022 

4. i Informatë për menaxhimin e mbeturinave në 

territorin e Komunës së Vushtrrisë  

Drejtoria për Shërbime 

Publike  

  

 

02.11.2022 

5. 6

. 

 

Të ndryshme 

   

 

02.11.2022 

 

 

 

 

 

 

 

 

 

 



 

 

  17   

 

 

 

 

 

 

 

DHJETOR  

 

 

Nr. AKTIVITETET 

 

ORGANI PËRGJEGJËS AFATI I 

PROCEDIMIT 
  

1. 1

. 

 

Informatë për shërbimet sociale dhe të 

asistencës në Komunën e Vushtrrisë 

Drejtoria për 

Shëndetësi dhe 

Përkujdesje Sociale 

  

 

02.12.2022 

2.  Draft-plani i Punës të Kryetarit të Komunës 

për 2023 

Kryetari i komunës   02.12.2022 

3. 2

. 

Draft-Plani i Punës i Kuvendit të Komunës të 

Vushtrrisë për vitin 2023 

 

Kryesuesja e kuvendit 

 02.12.2022 

4. 4

. 

 

Të ndryshme 

  02.12.2022 

 

 

 

 

             Melihate Basholli-Latifi 

 

                         ______________________ 

                                                                                                             Kryesuese e Kuvendit 
 










































































































































































